
Нарадзіўся 25 лютага 1922 года ў Рэчыцы Гомельскай губерні, 

Беларускай ССР. Беларус. Пасля смерці бацькі ў 1930 годзе выхоўваўся ў 

дзіцячым доме, затым у калгаснай сям'і. 

З 1937 года вучыўся ў тэхнікуме, падпрацоўваў на разгрузцы вагонаў. З 

1939 года старэйшы піянерважаты ў школе, з 1940 года на камсамольскай 

працы: інструктар, загадчык аддзела райкама камсамола ў Пінску і 

Целяханах. 

У восень 1939 года Э. Б. Нордман быў адпраўлены ў Заходнюю 

Беларусь на камсамольскую працу. У першыя дні вайны ўступіў у 

партызанскі атрад В. З. Каржа. Ваяваў у Брэсцкай, Пінскай, Палескай, 

Мінскай абласцях Беларусі, Валынскай і Ровенскай абласцях Украіны. Быў 

членам Пінскага падпольнага абкама ЛКСМБ, сакратаром падпольнага 

абкама і Пінскага гаркама камсамола. 

Узнагароджаны ордэнамі Кастрычніцкай рэвалюцыі, двума ордэнамі 

Чырвонага Сцяга, ордэнам Айчыннай вайны 1 ступені, многімі медалямі. 

Урадам Польшчы ўзнагароджаны вышэйшым ваенным ордэнам-залатым 

крыжам "Віртуці Мілітары". 

Пасля вайны Эдуард Баляслававіч займаўся камсамольскай і партыйнай 

працай на Піншчыне. Скончыў вышэйшую партыйную школу пры ЦК 

КПСС. Пазней быў накіраваны на службу ў органы дзяржбяспекі. Працаваў 

начальнікам Мінскага абласнога, Стаўрапольскага краявога ўпраўленняў 

КДБ, старшынёй КДБ Узбекістана, служыў у цэнтральным апараце КДБ 

СССР. 

З выхадам на заслужаны адпачынак нямала часу і сіл прысвяціў 

грамадскай працы. Так, пры яго непасрэдным удзеле, у Пінску з'явіўся 

помнік Партызанам Палесся, а таксама Паляна Партызанскай славы. 

У мірны час большую частку жыцця Эдуард Нордман правёў у Маскве. 

Ён з'яўляецца  аўтарам кніг успамінаў аб вайне і працы ў КДБ, а 

таксама шматлікіх публікацый, прысвечаных гісторыі партызанскага руху ў 

Беларусі. 

Званне "Ганаровы грамадзянін г. Пінска" прысвоена ў 1980 годзе за 

актыўнае ўцягванне камсамольцаў і моладзі ў барацьбу з нямецкімі 

захопнікамі на тэрыторыі Пінскай вобласці, асабісты гераізм і вялікі ўклад у 

справу аднаўлення горада, разбуранага ў гады вайны.  

У Пінску імя генерала Нордмана носіць вуліца ў мікрараёне "Лугі". 

Памёр у Маскве ў 2006 годзе. 

